
న్మట్టితి మోక్షకాంత మెడమానుగ గట్టితి తాళిబొట్టు నా

పుట్టువు సార్థకం బొదవె పుణ్యుఁడ శ్రీ...

	ఉ.	
ఎట్టిది నీమహామహిమ లెవ్వరు గానఁగ నేర్చువారు నీ

పుట్టువు మట్టుపట్టు కడుపోకలు రాకలు చిద్విలాసముల్

యిట్టివి యంచును న్బలుక నీశుఁడు కంజభవుండు శేషుఁడు

	చ.	
రజతగిరీశుఁడు న్నుతులు రంజిలఁజేసె విరించి చేసె నీ

నిజపతి చేసె భారతియు నింద్రుడు మేనకగూర్మిపుత్రియున్

సుజనులు వేదముల్ నదులు సూర్యుఁడు చంద్రుఁడు లోనుగా ముని

వ్రజములు జేసి రెవ్వరును వాసిగఁ గాంచిరె నీమహత్తు వా

రిజదళనేత్ర నేను గనురీతియె శ్రీ...

	ఉ.	
పాలసుఁడ న్మహాజడుఁడ పామరుఁడ న్నిగమార్థదూరుఁడన్

లాలితమైన నీమహిమ లక్ష్యము నా కెటు లబ్బు నీమదిన్

జాలిని పుత్రుడంచు దయఁజాలఁగ బ్రోచుటకంటె వేఱె నే

జాలఁగ నిన్ను బూజ లిడఁజాలర శ్రీ...

	చ.	
కరిపయి నెక్కువాఁడు పురి క్రంతల జొచ్చినరీతి గాదె నీ

చరణసరోజయుగ్మములు సన్నుతిఁ జేసినవారు కూటికై

